Mandat ta’ Inibizzjoni Nru. 1876/2015

QORTI CIVILI
PRIM’ AWLA
ONOR. IMHALLEF
LAWRENCE MINTOFF

Seduta tat-22 ta’ Dicembru, 2015

Mandat Numru: 1876/15/1

J. Zammit Limited (C 37945)

VS.

L-Awtorita Ghat-Trasport f'Malta

I-Qorti,

Rat ir-Rikors ta’ J. Zammit Limited (C37945) (minn issa “is-socjeta rikorrenti”)
ghall-hrug ta’ Mandat ta’ Inibizzjoni ipprezentat fit-3 ta’ Dicembru, 2015, fejn
ghar-ragunijiet imsemmija gie mitlub dan li gej:

“llli l-esponenti, sabiex jikkawtela d-drittijiet tieghu, jixtieq izomm |-
intimata milli tbiegh, tittrasferixxi jew tiddisponi inter vivos mill-vettura
tal-ghamla Mercedes C200 Kompressor bin-numru ta' registrazzjoni CBU
502, kif ukoll milli tipprocedi ghall-irkant pubbliku jew sejha ghall-offerti
dwar l-istess vettura.

Illi I-vettura hawn fuq imsemmija hija proprjeta tas-socjeta rikorrenti.
Gara illi s-soéjeta rikorrenti iffirmat hire-purchase agreement ma’
persuna ta’ nazzjonalita barranija bl-isem ta’ Alexander Stefanov
detentur tal-karta tal-identita numerata 48811A. L-istess Alexander
Stefanov ma effettwax il-pagamenti dovuti minnu skont |[-istess
agreement u ghaldagstant il-proprjeta tal-vettura in kwistjoni gatt ma
ghaddiet ghand Alexander Stefanov izda baqghet vestita fis-socjeta
rikorrenti. Qed tigi annessa kopja tal-ittra ufficjali intavolata zmien ilu
mis-socjeta rikorrenti ai termini tal-Artikolu 166A tal-Kapitolu 12 tal-
Ligijiet ta’ Malta (markata bhala Dok.’A’).

Illi minkejja diversi tentattivi s-socjeta rikorrenti ma rnexxilhiex
tinnotifika lil Alexander Stefanov bl-imsemmija ittra ufficjali billi dan
harab mill-Gzejjer Maltin. Is-socjeta rikorrenti ghamlet tfittxija ghal din
il-vettura izda ma rnexxiliex issibha.

Qed jigi anness il-log book/certifikat ta' registrazzjoni tal-istess vettura
(markat bhala Dok. ‘B’). Minkejja dan I-Awtorita intimata gatt ma avzat
lis-socjeta rikorrenti li I|-vettura proprjeta taghha kienet tinsab fil-
compound tal-Awtorita intimata sabiex I-istess socjeta tirtira tali
vettura, minkejja li kienet taf li hi s-sid. Dan nonostante wkoll li d-
Direttur tas-socjeta rikorrenti (James Zammit) huwa ben maghruf fi
hdan |-Awtorita Ghat-Trasport fMalta minhabba I-volum ta' xoghol li
ghandu mal-Awtorita. Zmien wara li sehh dan, I-Awtoritd intimata
kitbet direttament lis-socjeta rikorrenti sabiex tgharrafha li fil-5 ta’

Dicembru 2015, il-vettura inkwistjoni ser tinbiegh mill-Awtorita b’irkant
pubbliku jew b’sejha ghall-offerti (ittra tal-Awtorita annessa u markata
bhala Dok. ‘C’).

Illi socjeta rikorrenti ma setghetx tirreklama I-vettura stante li hija ma
kienitx taf li din giet magbuda mill-Awtorita intimata. Apparti minn hekk
jinghad ukoll illi s-socjeta rikorrenti kienet ilha tfittex din il-vettura ghal
Zmien twil biex terga’ tiehu I-pussess tal-istess.

Illi s-socjeta rikorrenti meta rceviet Il-ittra nfurmat lill-intimata i hija
lesta thallas dak li huwa dovut lill-Awtorita skont il-ligi sabiex tkun tista

7

tirriprendi I-pussess tal-vettura. Izda I-Awtorita qged tippretendi hlasijiet
(kif jirrizulta mill-ittra li ged tigi annessa u markata bhala Dok. ‘D’) li ma
hijiex intitolata li tigborhom permezz tal-procedura minnha segwita
f'dan il-kaz, u I-Awtorita ma mxietx skont il-ligi.

In vista tal-urgenza tat-talba, is-socjeta rikorrenti umilment titlob lil dina
I-Onorabbli Qorti sabiex tilga' din it-talba provvizorjament ai termini tal-
Artikolu 875(2) tal-Kap 12 Ligijiet ta' Malta.”

Rat id-digriet taghha tat-3 ta’ Dicembru, 2015 fejn wara li rat I-Artikolu 875(2)
tal-Kap. 12 tal-Ligijiet ta’ Malta lagghet it-talba provvizorjament, irrizervat li
tipprovdi b’mod definittiv fi stadju ulterjuri u appuntat ir-Rikors ghas-smigh

ghall-udjenza tal-10 ta’ Dicembru, 2015.

Rat ir-Risposta tal-intimata Awtorita ghat-Trasport f'Malta (minn issa ‘il

guddiem “I-intimata”) li giet ipprezentata fid-9 ta’ Dicembru, 2015:

1. It-talba tas-socjeta rikorrenti ghandha tigi michuda bl-
ispejjez ghax ma jezZistux ir-rekwiziti — la legali u langas dawk
fattwali — sabiex din tintlaga’. II-motivi ghal dan isegwu hawn isfel.

2. Mill-aspett legali, I-istanti jirrilevaw illi, skont il-ligi, jehtieg

li r-rikorrent juri zewg hwejjeg biex ikun jisthoqqlu jikseb il-hrug ta
Mandat ta’ Inibizzjoni, u cioé:

(i) li I-mandat huwa mehtieg biex jitharsu [-jeddijiet pretizi
minnu (mir-rikorrent); u

(i) li r-rikorrent ikun jidher li ghandu, mad-daqqa t’ghajn
(prima facie) dawk il-jeddijiet.

3. Il-htiega i jintwera i |-parti li titlob il-hrug tal-mandat
ikollha prima facie I-jeddijiet pretizi hija htiega oggettiva u mhux
soggettiva li tiddependi mid-diskrezzjoni tal-gudikant (Grech pro et
noe v. Manfré, Appell Civili, 14 ta’ Lulju, 1988 riportata f’Kollez. Vol:
LXXI1.ii.290). Tali jedd jew jidher mad-daqqa t’ghajn jew ma jezZistix.

4. Minn kliem il-ligi nfisha, dawn iz-zewg elementi huma
kumulattivi u mhux alternattivi. Jekk xi wiehed minn dawn iz-zewg
elementi ma jirrizultax, il-Qorti ghandha tichad it-talba ghall-hrug
ta’ mandat bhal dak.

5. Sewwa li jinzamm in mira li Mandat ta’ Inibizzjoni huwa
mezz procedurali eccezzjonali u mhux normali ta’ provvediment
legali (Angelo Xuereb vs. Marin Hili, Qorti tal-Kummerc, 22 ta’
Settembru, 1994). llI-harsien li I-ligi timmira ghalih fit-talba tal-parti
rikorrenti huwa dak li, minghajr il-hrug tal-mandat de quo, il-jedd li
jista’ jkollha I-parti li tressaq, jitnehha darba ghal dejjem u b’mod

irrimedjabbli.

6. Illi in vista illi wara tali introduzzjoni I-Awtorita esponenti
tirrileva preliminarjament illi ghalkemm is-socjeta rikorrenti
taghmel referenza ghal ftehim iffirmat ta’ hire purchase
agreement, l-ebda dokument ma gie esebit f'dawn il-proceduri.
Ghaldagstant jidher illi, f'dan I-istadju, rekwisit essenzjali ghat-
talba ghal-hrug tal-mandat odjern hi nieqsa. Hu dmir ta’ min
jallega fatt illi jipprovah u dan skont I-artikolu 562 tal-Kodici tal-
Procedura Civili kif abbinat mal-artikoli 558 u 559 tal-istess Kodici.
Bhala konsegwenza, stante illi sa dan I-istadju tali prova ma
ingabietx |-Awtorita esponenti tirrileva Il-irritwalita tat-talba tas-
Socjeta’ rikorrenti u ghaldagstant ma jezistiex il-jedd prima facie a
bazi tal-pretiza tar-rikorrenti u din [-Onorabbli Qorti ghandha
tichad it-talba relattiva.

7. Illi minghajr prequdizzju su eccepit I-Awtorita ukoll tirrileva
illi I-kopja tal-logbook ezebit mis-socjeta rikorrenti ghalkemm jidher
li t-trasferiment hu wiehed kwalifikat (“transfer to be authorised by
Transport Malta hire-purchase”), xejn ma juri li s-Socjeta rikorrenti
hi verament is-sid tal-vettura in kwistjoni. Inoltre, minn qari tal-ittra
ufficiali tas-16 ta’ Jannar 2015, ezZebita flimkien mar-rikors
promotur, ukoll xejn ma jindika illi s-socjeta rikorrenti hi s-sid tal-
vettura inkwistjoni. Ghalkemm |-odjerni proceduri huma ta’ natura
specjali u straordinarji kif fug inghad, xorta wahda jaga’ bi dmir fuq
min jivvanta pretensjoni in kawtela tal-jeddijiet tieghu illi juri d-
debitu interess guridiku fi kwalsiasi istanza minnu proposta. F’dan
is-sens ara id-digriet ta’ din [-Onorabbli Qorti diversament
preseduta nru 1758/2014MCH datat 19 ta’ Novembru 2014 fl-
ismijiet Regina Autodealer Ltd vs. Adrian Agius et. Ghal tali motiv
it-talba tas-Socjeta rikorrenti ghandha tigi michuda.

8. i minghajr pregudizzju ghall-kwistjonijiet preliminarji
hawn fuq imqgangla, I-argument tas-socjeta rikorrenti li d-Direttur
tas-socjeta rikorrenti huwa maghruf lill-Awtorita hawn esponenti
ma jaghmilx sens logiku u guridiku u dawn fid-dawl tal-fatt illi bejn
il-persuna tad-Direttur u I-kumpanija minnu amministrata u gestita
hemm differenza (personalita guridika separata u distinta) u
ghalhekk il-fatt li d-Direttur hu konoxxut o meno mill-Awtorita
esponenti ma jrendiex il-pretiza bhala wahda awtomatikament
lecita jew li timmerita li tigi akkolta fuq tali assunt.

9. Illi minghajr pregudizzju ghas-suespost is-socjeta rikorrenti
ghandha xi jeddijiet pekunjari fuq il-vettura inkwistjoni dawn
ghandhom jigu rivolti kontra I-allegat debitur taghha u certament
mhux kontra [|-Awtorita hawn esponenti fil-forma tal-mandat
kawtelatorju odjern.

10. i jigi rilevat illi |-jedd tal-Awtorita illi zzomm ghandha
vetturi f’cirkostanzi illi dawn jigu abbandunati fit-trig hi awtorita u
seta’ moghtija mill-Ligi senjatament il-Ligi Sussidjarja 65.13 bl-
artikolu 3(2).

11. Illi minghajr pregudizzju ghal dak kollu fuq rilevat jekk is-
socjeta rikorrenti tixtieq verament “thallas dak li huwa dovut lill-
Awtorita skont il-ligi”, hekk kif ammess fir-rikors promutur, I-istess
Awtorita tirrileva illi hi ma jkollha I-ebda oggezzjoni illi ttirrilaxxa il-
pussess lis-socjeta rikorrenti basta illi tithallas ic-Cifra globali ta’
erbat elef, disgha mija, tmienja u disghin Euro u disgha u hamsin
centezmu (€4,998.59) |i jinkludu arretrati ta’ licenzi, multi
amministrattivi, u kontravvenzjonijiet flimkien mal-ispejjez tal-
magazzinagg.

Ghaldagstant, l-esponenti Awtorita intimata qed tqanqal dawn is-
sottomissjonijiet kontra |-pretiza u t-talba kontemplata fir-rikors
tas-socjeta rikorrenti u jgibuhom a konjizzjoni ta’ din I-Onorabbli
Qorti u umilment titlob lill-istess Qorti sabiex, ghar-ragunijiet supra
moghtija u ghal dawk li jafu jinsorgu fit-trattazzjoni tal-prezenti
mandat, tichad it-talba kif maghmula, bi kwalsiasi spejjez tal-
prezenti a karigu tal-istess socjeta rikorrenti.

Rat id-dokumenti esebiti.

Semghet ix-xhieda ta’ James Zammit in rapprezentanza tas-socjeta rikorrenti.

Rat il-verbal tas-seduta tal-10 ta’ Dicembru, 2015 fejn |-Avukat Marouska
Debono ghall-Awtorita intimata rrilevat li -ammont imsemmi fir-risposta tal-
Awtorita intimata ta’ erbat elef disa’ mija tmienja u disghin euro u disgha u
hamsin ¢centezmu (€4,998.59¢) ghandu jkun ta’ erbat elef hames mija tlieta u

sebghin euro u tnejn u tmenin ¢entezmu (€4,573.82¢).

Semghet lill-avukati difensuri tal-partijiet jittrattaw ir-Rikors.

Rat il-verbal tal-udjenza tal-10 ta’ Dicembru, 2015 fejn ir-Rikors thalla ghal

digriet kamerali.

Kunsiderazzjonijiet legali

Ir-rikorrenti geghdin jitolbu |-hrug ta’ Mandat ta’ Inibizzjoni fuq il-bazi tal-
Artikolu 873(1)(2) tal-Kap. 12, li jghid dan li gej:

“873. (1) L-iskop tal-mandat ta’ inibizzjoni hu dak li jzomm persuna milli
taghmel kwalunkwe haga li tkun li tista’ tkun ta’ pregudizzju ghall-
persuna li ged titlob il-mandat.

(2) ll-gorti m’ghandhiex tohrog tali mandat jekk ma tkunx sodisfatta li
dak il-mandat huwa mehtieg sabiex jitharsu I-jeddijiet tar-rikorrent, u li
dak ir-rikorrent prima facie jidher li ghandu dawk il-jeddijiet.”

llli l-iskop ta’ talba ghal hrug ta’ Mandat ta’ Inibizzjoni huwa dak li jzomm
persuna milli taghmel xi haga li tista’ tkun ta’ hsara jew pregudizzju ghall-

jeddijiet pretizi mill-persuna li ged titlob il-hrug tal-Mandat’.

Skont |-Artikolu 873 tal-Kap. 12 tal-Ligijiet ta’ Malta fl-ezami li trid taghmel il-
Qorti, ir-rikorrenti iridu juru li (i) il-Mandat huwa mehtieg biex jitharsu |-
jeddijiet pretizi minnhom tant li bin-nuqgas ta’ hrug tieghu r-rikorrenti sejrin
isofru pregudizzju irrimedjabbli u (ii) li huma jidhru li ghandhom prima facie,
mad-daqga t'ghajn, dawk il-jeddijiet pretizi.> Dawn iz-zewg elementi rikjesti
mil-ligi huma kumulattivi u mhux alternattivi u jekk xi wiehed minn dawn iz-
zewg elementi ma jirrizultax, il-Qorti ghandha tichad it-talba ghal hrug ta’

Mandat ta’ Inibizzjoni.

1 L-Artikolu 873(1) tal-Kap. 12.
% Qorti tal-Kummer¢ 26.05.1995 fl-atti tar-Rikors ghall-hrug ta’ Mandat ta’ Inibizzjoni fl-ismijiet Cassar Pullicino noe vs.
Caruana Curran noe et (Kollez. Vol: LXXIX.iv.1387).

[I-Qorti mhix mitluba li tara x’jeddijiet ghandhom ir-rikorrenti izda ai termini
tal-Artikolu 874 tal-Kap. 12 trid tara oggettivament jekk ir-rikorrenti
ghandhomx pretensjoni ta’ jedd. Mhux il-kompitu tal-Qorti fl-atti tal-Mandat
tara jekk il-jedd pretiz hux suxxettibbli ghal success fl-azzjoni fil-mertu, izda

biss jekk il-jedd pretiz jikkwalifikax bhala tali ghall-finijet oggettivi tal-ligi.>

Barraminhekk dawn iz-zewg elementi rikjesti mil-ligi huma kriterji oggettivi* u
fl-applikazzjoni tal-ligi dwar kif u meta ghandu jinhareg mandat ta’ din ix-
xorta, il-Qorti ghandha taghti interpretazzjoni restrittiva peress li I-hrug ta’
Mandat ta’ Inibizzjoni bhal kull mandat kawtelatorju iehor, isir fi zmien meta I-

pretensjoni tar-rikorrenti ma tkunx ghadha giet guridikament accertata.

L-element tal-htiega ghall-hrug ta’ Mandat bhal dan tintrabat sewwa mal-fatt
jekk il-hsara li minnha I-parti rikorrenti tilmenta tistax tkun wahda li ma tistax
tisseswwa mod iehor. Jekk I-inkonvenjent jew in-nuggas lamentat jista’
jitnehha, imqar b’decizjoni wara li jigi mistharreg il-kaz fil-mertu, jigi nieges it-

tieni element mehtieg ghall-hrug tal-Mandat.”

Tqis li minn dan johrog li I-Mandat ta’ Inibizzjoni huwa mezz procedurali

eccezzjonali u mhux normali ta’ provvediment legali.®

* PA 27.11.2014 - Josephine Camilleri, Mary Mifsud, Emanuel Camilleri, Victoria Saliba u Paul Camilleri vs. Giuseppe
Camilleri sive Joseph.

* App. Civ. 14.7.1988 fil-kawza fl-ismijiet Sonia Grech pro et noe vs. Stephanie Manfré (Kollez. Vol: LXXIL.ii.290).

> PA 2.1.1993 fl-atti tar-Rikors ghall-hrug tal-Mandat ta’ Inibizzjoni fl-ismijiet Avukat Victor Borg Grech vs. Joseph Gasan et
noe.

® PA 11.3.2003 fl-atti tar-Rikors ghall-hrug ta’ Mandat ta’ Inibizzjoni fl-ismijiet INT Group Malta Ltd vs. Direttur Generali
tal-Kuntratti et.

[I-harsien |i I-ligi timmira ghalih fit-talba tal-parti rikorrenti huwa dak i,
minghajr il-hrug tal-Mandat, il-pretensjoni ta’ jedd li jista’ jkollu jitnehha darba
ghal dejjem u b’mod irrimedjabbli. Dan ma jfissirx li |-fatt li talba ghall-hrug ta’
Mandat ta’ Inibizzjoni tintlaga’, ikun ifisser li |I-jedd huwa ippruvat. Bhalma
lanqas ifisser li |-fatt li talba ghall-hrug ta’ Mandat bhal dak ma tintlagax ikun
ifisser li I-jedd pretiz ma jezistix. It-tiftix li trid taghmel il-Qorti huwa dak jekk,
bl-ghamil li minnu qieghed jibza’ r-rikorrent, jistax jintilef darba ghal dejjem
jedd li l-istess rikorrent jidher li ghandu fil-waqt li hareg it-talba ghall-hrug tal-
Mandat.’

Tqis li I-ligi thares il-jedd prima facie bhala rekwizit mehtieg ghall-hrug tal-
Mandat. Wiehed irid jaghraf li |-jedd li jehtieg jithares mhux bizzejjed li jkun

semplici diffikulta, disagju jew thassib.?

Ikkunsidrat:

llli s-soc¢jeta rikorrenti tibbaza t-talba taghha ghall-hrug ta’ Mandat ta’
Inibizzjoni fuq il-premessa ossija deduzzjoni illi I-Awtorita intimata f'dan il-kaz
gieghda tirrikorri ghall-procedura skont ir-regolament 8 tal-A.L. 65.13 peress li
fil-kaz odjern kien gie ppubblikat avviz ta’ rimozzjoni fil-Gazzetta tal-Gvern u fi

tlett gurnali lokali ohra. Waqt it-trattazzjoni s-socjeta rikorrenti sostniet illi din

7 PA27.11.2014 - Josephine Camilleri, Mary Mifsud, Emanuel Camilleri, Victoria Saliba u Paul Camilleri vs. Giuseppe
Camilleri sive Joseph.

& Qorti tal-Kummer¢ 26.05.1995 fl-atti tar-Rikors ghall-hrug ta’ Mandat ta’ Inibizzjoni fl-ismijiet Cassar Pullicino noe vs.
Caruana Curran noe et (Kollez. Vol: LXXIX.iv.1387).

il-proc¢edura tal-pubblikazzjoni f'erbgha gurnali differenti, hija kkontemplata
biss fir-regolament 8 u fuq din il-bazi argumentat illi I-Awtorita intimata f'dan

il-kaz gieghda issejjes |-azzjonijiet taghha fuqg regolament 8.

Illi s-socjeta rikorrenti ssostni li ser tigi ippregudikata bl-agir tal-intimata meta
din gieghda tirrikorri ghall-procedura taht is-subregolament 8(1) tal-
legislazzjoni sussidjarja 65.13, meta skont l-istess subregolament |-Awtorita
intimata m’ghandhiex id-drittijiet li gieghda tippretendi li ghandha u ¢joe li
tbiegh il-karozza jekk ma tithallasx l-ammonti pretizi minnha li jinkludu
arretrati ta’ licenzji, multi amministrattivi u kontravenzjonijiet, kif ukoll spejjez

tal-magazzinagg.

llli s-socjeta rikorrenti tikkontendi li skont is-subregolament 8(2) tal-
legislazzjoni sussidjarja 65.13 |-Awtorita intimata tista’ tuza I-flus tal-bejgh tal-
karozza biss sabiex tikkumpensa ghall-ispejjez ghar-rimozzjoni jew ghall-
magazzinagg, u l-ligi ma taghtix is-setgha lill-Awtorita li tigbor permezz ta’ din
il-procedura il-kontravenzjonijiet u |-multi amministrattivi u l-arretrati tal-
licenzja. Is-socjeta rikorrenti ssostni li I-Awtorita intimata m’ghandhiex iggib
lis-sid tal-karozza dahru mal-hajt li jew ihallas dak li gieghda tippretendi li
tithallas, inkella jsir il-bejgh furzat tal-karozza. Is-soc¢jeta rikorrenti tghid illi
anki jekk isir il-bejgh furzat tal-karozza taht ir-regolament 8 tal-L.S. 65.13, I-
Awtorita intimata m’ghandhiex id-dritt tircievi |-hlas ghall-arretrati tal-licenzja
u I-multi amministrattivi u kontravenzjonijiet kif gieghda tippretendi f'dawn |-

atti.

llli s-soc¢jeta rikorrenti tikkontendi |i sejra ssofri pregudizzju irrimedjabbli
minhabba l-agir tal-Awtorita intimata jekk din ser titfa’ |-karozza tas-socjeta
rikorrenti ghall-bejgh, meta din il-karozza m’ghandha qatt tmur ghall-bejgh
ladarba dak li I-Awtorita intimata legalment tista’ tigbor mill-bejgh furzat tal-
karozza, is-socjeta rikorrenti hija disposta li thallasha tieghu. Jekk isehh il-
bejgh furzat tal-karozza, ir-rikavat mill-bejgh se jkun baxx, se jitnaggqsu minnu
ammonti li ma jistghux jitnagsu skont il-ligi u liema ammonti s-socjeta
rikorrenti ghandha dritt tikkontesta, u I-bilan¢ rimanenti mhux ser ikun
bizzejjed biex ikopri dak li s-so¢jeta rikorrenti fadlilha tiehu skont il-hire

purchase agreement ma’ Alexander Stefanov.

Illi s-soc¢jeta rikorrenti tikkontendi wkoll illi I-Awtorita intimata kienet taf mil-
log-book tal-karozza inkwistjoni li din kienet suggetta ghal hire purchase
agreement u li J. Zammit Limited kienet attwalment is-sid taghha u mhux

Alexander Stefanov u flok ma baghtet ghas-sid tal-vettura harget l-avvizi fil-

gazzetti.
[lli |-Awtorita intimata min-naha taghha tirrileva illi jedd tal-Awtorita illi
zzomm ghandha vetturi f'¢irkostanzi illi dawn jigu abbandunati fit-triq “hi

awtorita u seta’ moghtija mill-Ligi senjatament il-Ligi Sussidjarja 65.13 bir-

regolament 3(2)".

[lli dawn il-proceduri mhuwiex il-kompitu ta’ din il-Qorti li jigi stabbilit jekk is-
socjeta rikorrenti tistax tirnexxi fil-mertu ghar-rigward tal-jeddijiet pretizi
minnha, imma huwa bizzejjed li jirrizulta li prima facie ghandha jedd li jista' jigi

kawtelat bil-mandat ta’ inibizzjoni kif mitlub minnha.

Tqis illi I-Awtorita intimata gieghda tinvoka r-regolament 3(2) tal-L.S. 65.13
bhala |-bazi legali li fugha hija msejsa l-azzjoni taghha, liema regolament
jipprovdi ukoll illi “id-dispozizzjonijiet ta’ dawn ir-regolamenti li japplikaw
ghall-oggetti ta’ ingombru ghandhom ukoll japplikaw ghal vetturi mutur bhal

dawk imsemmija f'"dan is-subregolament”.

Tqis ghalhekk li d-dispozizzjonijiet tar-regolament 8 tal-L.S. 65.13 dwar il-bejgh
furzat ta’ oggett ta’ ingombru permezz ta’ irkant jew sejha ghal offerti,
japplikaw ukoll ghall-vetturi bil-mutur imsemmija fir-regolament 3(2) tal-L.S.

65.13

Tqgis ukoll illi skont ir-regolament 3(2) tal-L.S. 65.13 “vettura bil-mutur
m’ghandhiex tinghata lil sidha kemm-il darba u sakemm il-licenzja tat-triq ta’
dik il-vettura bil-mutur flimkien ma’ kull dritt amministrattiv dovut lill-Awtorita
ma jkunux gew imhallsa flimkien mad-dritt impost mill-Kummissarju, jew mill-

Awtorita jew mill-Kunsill kif stipulat fir-regolament (9)(a), (b) u (¢)”.

Tqgis ghalhekk li jidher mad-daqqa t’ghajn illi fil-kaz ta’ vetturi bil-mutur

imsemmija fis-subregolament 3(2) tal-L.S. 65.13, I-Awtorita intimata ghandha

jedd tirrikorri ghall-pro¢edura tal-bejgh furzat ikkontemplata fir-regolament 8
tal-L.S. 65.13 u mill-flus tal-bejgh tnaqgqas l-arretrati tal-licenzja tat-triq ta’ dik
il-vettura flimkien ma’ kull dritt amministrattiv dovut lill-Awtorita, inkluzi I-

ispejjez tal-magazzinagg u tal-irmonk.

Tqis li s-socjeta rikorrenti gieghda tikkontendi li I-procedura ai termini tar-
regolament 8 ma tistax tintuza biex mill-flus tal-bejgh furzat jithallsu multi
amministrattivi u kontravenzjonijiet, apparti arretrati tal-licenzja tat-triq tal-
vettura li madankollu kif gie kkonstatat aktar ‘il fug, jistghu jithallsu mill-flus
miksuba mill-bejgh furzat meta jigi applikat it-tielet proviso ghal
subregolament 3(2) tal-L.S. 65.13.

Tqis illi s-soc¢jeta rikorrenti ghandha kull dritt tikkontesta I-kontravenzjonijiet u
I-multi amministrattivi li ged jintalab il-hlas taghhom mill-Awtorita intimata
mill-flus tal-bejgh furzat li din trid li jsir ai termini tar-regolamenti 3(2) u 8 tal-

L.S. 65.13.

Tqgis dejjem fuq bazi prima facie li s-socjeta rikorrenti ghandha jedd
x'tikkawtela stante li tista’ ssofri pregudizzju rrimedjabbli jekk isehh I-irkant
tal-karozza inkwistjoni u d-dhul ta’ flus minn dan il-bejgh, bhal fil-kaz ta’ kull
bejgh furzat iehor ha ikun wiehed baxx u ma jkunx bizzejjed biex ikopri |-
hlasijiet li qgieghda tippretendi |I-Awtorita intimata kif ukoll il-bilanc¢ tal-prezz li
ghadu dovut skont il-hire purchase agreement bejn is-socjeta rikorrenti u

Alexander Stefanov.

Ghar-ragunijiet kollha imsemmija, din il-Qorti gieghda tilga’ t-talba tas-
socjeta rikorrenti J. Zammit Limited (C 37945) kontra l-intimata I-Awtorita
ghat-Trasport f'Malta ghall-hrug ta’ Mandat ta’ Inibizzjoni skont kif mitlub

fir-Rikors.

L-ispejjez ta’ dan il-procedura ghandhom jibqghu bla taxxa bejn il-partijiet.

TMIEM

